
Viraraghava Stotram

వీరరాఘవస్తోత్రమ్

missing initial portion in the manuscript. Need to find other source.

....నిత్యం యతినృపతిరుదారో మామపాయాత్ స పాయాత్ ॥ ౩॥
(రుధిరోద్గారిణ్యధిసృతివిమనోయోగేన  నిజసుఖం ప్రాప్తాః  ।
చైత్రే  సితసప్తమ్యాం గోవిన్దార్యా  హరేః పదం యాతాః ॥ )

జయతి గలదవిద్యా న్యాసవిద్యా సుహృద్యా
విధుతనమదవద్యా ముక్తిసమ్పన్నిషద్యా ।

యదనఘసువచోభిః ఖ్యాపితా ఖ్యాతభూమా
శ్రుతిమకుటగురుర్మే  మానసే సోఽస్తు నిత్యమ్ ॥ ౪॥

సోఽయం శ్రీవణ్ఛఠారిర్జయతి   యతిపతిః సర్వవిజ్ఞానసీమా
శ్రీమాన్  రామానుజార్యోఽపర ఇతి విబుధైః  సాధు సన్తర్క్యమాణః ।

నాథః శ్రీవైష్ణవానాం    ప్రగుణగుణభృతాం  ప్రాప్తసింహాసనానాం 
యస్య ప్రేషోపదేశం  నరహరిరకరోత్ స్వస్య సంరాధనార్థమ్  ॥ ౫॥

దుస్తర్కాధ్వగతాగతశ్రమలసద్దుర్వాదిగర్వాపహ  -

స్వైరోదార  గభీరసారమధురవ్యాహారధారాన్వితః ।
మూర్తిః శ్రీనృహరేః  పరేతి జగతి ఖ్యాతో దిశేదఞ్జసా

శ్రీమాఞ్ఛ్రీనిధిసంయమీన్ద్రగురురాట్ఛ్రేయాంసి   భూయాంసి నః ॥౬॥
దాన్తం శాన్తమనన్తచిన్తనపరిశ్రాన్తం    మహాన్తం శుభ-
స్వాన్తం కాన్తగుణం తమన్తకభయధ్వాన్తం హరన్తం నృణామ్ ।

సన్తం సన్తమసం  తతం తనుభృతాం నిన్దన్తమన్తః   స్థితం
భాన్తం రఙ్గధురీణసంయమిథరాధౌరేయమీడీమహి  ॥ ౭॥

శ్రీమాన్  వీరరచూద్వహశ్రుతిశిరోయోగీశ్వరోఽహోబిలా -

భిఖ్యశ్రీనృహరేః  పదే సుమహితోఽసౌ సప్తవింశోఽధునా ।
తర్కవ్యాకృతితన్త్రశిక్షితమతిస్త్రయ్యన్తపారీణధీ  -
ర్వీక్షారణ్యధురీణవీరరఘురాట్స్తోత్రం   విధత్తే కృతీ ॥౮॥

శ్రీమన్  వీరరఘూద్వహాద్య భవతః స్తుత్యాం ప్రవర్తామహే
త్వన్మాహాత్మ్యమవేక్ష్య మన్దమతయో  లజ్జామహే  సామ్ప్రతమ్ ।

స్తోతుం త్వాం ప్రభవన్తి  నో పటుధియః ప్రాఞ్చో  విరిఞ్చాదయో
లజ్జాం  నిహ్నుమహేతరాం తత ఇహ త్వస్మత్ప్రయత్నః ఫలీ ॥౯॥

వాల్మీకిర్భగవాన్ వరేణ మహతా సార్వజ్ఞ్యమధ్యఞ్చితః
స్తుత్యాం తేఽధికృతో భవద్గుణనుతౌ  కార్యేన నేష్టే స్మ సః ।

క్వాహం మన్దమతిః  క్వ తే గుణగణా వేధోముఖైర్దుఃశకా 
మాతుం వీరరచూద్రహాద్య  భవతః స్తుత్యాం యతే సాహసాత్ ॥ ౧౦॥

త్వద్భక్తిః  సుదృఢా సుమన్దధిషణం  మాం ప్రేరయత్యఞ్జసా 
త్వత్స్తుత్యాం  కిల వీరరాఘవ తతః కిం దుష్కరం మేఽధునా ।

సుగ్రీవః  సుచిరం వినష్టనగరః  శోచన్ దవీయాఞ్శ్రియ-

స్త్వామఞ్చన్ పరిధూయ వాలినమసౌ సామ్రాజ్యమాసేదివాన్  ॥ ౧౧॥
మత్స్తుత్యా  విషయీకృతోఽప్యగుణయా త్వం రాజసే జ్యోతిషాం

జ్యోతిర్వీరరఘూద్వహ శ్రుతిశిరఃసిద్ధాన్తసిద్ధాలయ     ।
ధన్యోఽహం త్వధునా భవత్స్తుతికృతేః  సన్తాపభూమ్నా శునా

లీఢా కిం న విరాజతే సురసరిత్ తాపాత్ స ముక్తో న కిమ్ ॥ ౧౨॥
తరుణతులసీమాలం మాలమ్బనీయనిజోరసం

రిపుజన తతీకాలం కాలఙ్ఘనీయనిజాజ్ఞకమ్   ।
ధరణితనయాలోలం లోలమ్బ డిమ్భసమచ్ఛవిం

విమలవిలసచ్ఛ్రీలం శ్రీలం  భజేమహి రాఘవమ్ ॥ ౧౩॥
నిజపదనమత్సోమం సోమం ముఖేన పరాకృతం

సతతవిలసద్భూమం భూమణ్డనం  రవుపుఙ్గవమ్  ।
మునిజనదృశోఽభీమం భీమం దశాస్యదృశాం భృశం

విహితవినమత్కామం కామం సదేహమివాశ్రయే  ॥ ౧౪॥
నిరుపమతనుశ్రీకం  శ్రీకఞ్జభూప్రముఖాఞ్చితం  

నిజధృతిలసద్భూకం భూకణ్టకవ్రజసూదనమ్   ।
విధుతదివిషద్భీకం భీకన్దలద్రిపుసైన్యకం  

స్మర రుచిరభాసాకం సాకం శ్రియా  రఘుపుఙ్గవమ్  ॥ ౧౫॥
నతజనమహోదారం దారం విపద్వితతేః సతాం

వినతదివిషద్వారం వారం ప్రశస్తమహాంహసామ్   ।
రణభువి మహాధీరం ధీరమ్యమార్తజనావనం

రఘుపతిమముం స్మారంస్మారం వసేయమహం సదా ॥ ౧౬॥
నిజపద భవద్గఙ్గా  గఙ్గాత్మజప్రముఖేడితా 

కృతదురితక్రుద్భఙ్గాభఙ్గాత్మశక్తిరకుణ్ఠితా      ।
ధరణితనయాసఙ్గాసఙ్గా  రఘూద్వహదేవతా

జయతి హసితానఙ్గానఙ్గాన్తకద్రుహిణాఞ్చితా     ॥ ౧౭॥
నిరుపధిదయాసారం సారఙ్గముఖ్యవరప్రదం 

పరిధుతమహీభారం భారమ్యకం ఖుపుఙ్గవమ్  ।
నతజనమనోఽదూరం దూరం కుదృష్టిమతాం  మృడే

ప్రకటితమహాతారం  తారం శ్రయే  భవవారిధేః ॥ ౧౮॥
వీక్షారణ్యపతిర్విరాజతితరాం సాక్షాచ్ఛ్రియః శ్రీః  సదా

ధీక్షాన్త్యాదిగుణోజ్జ్వలైః   సుమహితైః  సాక్షాత్కృతోయోగిభిః ।
ద్రాక్షాసారసదృక్షనైజఫణితిర్దాక్షాయణీశాదిభిః  

స్వేక్షాకాఙ్క్షిభిరఞ్చితః  ప్రణమతాం  కాఙ్క్షాధికార్థప్రదః    ॥ ౧౯॥
శ్రీమాన్  వీరరఘూద్వహః శ్రుతిశిరఃసీమా  పుమానేధతే

కామాహఙ్కృతిధిక్కృతిక్షమవపుర్భూమాభిరామాననః ।
కామాసక్తనృణాం సుదుర్గ్రహగతిర్వైమానికేన్ద్రాఞ్చితః  

శ్యామాత్మా నవనీరదప్రకరవద్ధామాభిభూతారుణః   ॥౨౦॥
పాయాద్ వీరరఘూద్వహోఽఖిలగురుః కాయాధవాద్యైః  సదా

మాయాసంవృతిదూరకైరభినుతో  మాయావినామగ్రణీః  ।
ఛాయానాథవిలోచనోఽఖిలసుధీగేయానుభావః స్వయం

హేయాతీతగుణోజ్జ్వలో  వినమతామాయాసహారీ హరిః ॥౨౧॥
నారాచప్రవరప్రధూతదివిషద్వారాభియాతివ్రజః  

సారాత్యద్భుతశక్తిదుగ్ధజలధిః  స్మేరాబ్జతుల్యాననః  ।
ధోరాత్మా సనకాదిభిర్మునిజనైరారాధ్యమానః  స సం-
సారామ్భోనిధిమజ్జనప్రణతసన్తారాఙ్ఘ్రికో    దీవ్యతి ॥౨౨॥

దీనానాథదురన్తశోకశమనో నానావికారోజ్ఝితో
మానాతీతనిజప్రభావలసితోఽహీనాల్పతల్పోజ్జ్వలః   ।

ధ్యానారూఢమహర్షిసఞ్చయమనః  సూనాశ్రయో భూసుతా-

ధీనాత్మా రఘుపుఙ్గవో  విజయతే దానార్ద్రహస్తామ్బుజః  ॥౨౩॥
హుఙ్కారేణ విధృతనిర్జరగణోఽహఙ్కారపాథోనిధిః

కఙ్కాలోపమముష్టికో  నిజధనుష్టఙ్కారవాచాలితః  ।
పఙ్కావిష్టమనా  మనాగ్ వినిహతో లఙ్కాధినాథో యతో

ఽహం కామప్రతిమం  శ్రయే  రఘుపతిం తం కామితార్థప్రదమ్   ॥౨౪॥
నేతుం పాతకమణ్డలం  భువి లయం సేతుం వితేనేఽమ్బుధౌ

భేత్తుం రాక్షససఞ్చయం వనచరం కేతుం వ్యధాద్ యః స్వయమ్ ।
పాతుం సర్వజనాన్ నరత్వమవహన్మాతుం త్రిలోకీం  బలిం

జేతుం వామనతాం చ తం రఘుపతిం ధ్యాతుం యతధ్వం జనాః ॥౨౫॥
ధ్యాతం యోగిజనైర్విధూత  కలుషైః  శీతం దయాస్రోతసా
క్రీతం  భ ....

....

....శ్రీలాలితం  సంశ్రయే  ॥ ౩౨॥
ఆహుః శ్రీరఘుపుఙ్గవ   శ్రుతిశిరఃసిద్ధాన్తబద్ధాదరాః   

ప్రాజ్ఞాస్త్వాం   శరణాగతప్రియతమం  త్వాగః కృపాకారణమ్ ।
ప్రాణేభ్యోఽపి  గరీయసీం జనకజాం వ్యాకోపయన్ వాయసో

వ్యాజం కఞ్చిదుపేత్య తావకదయాగుమ్ఫేన విస్రమ్భితః  ॥ ౩౩॥
అబ్ధిం  వానరపుఙ్గవం  చ శరణంయాతస్త్వమద్ధా రఘు-

క్ష్మాభృద్వర్య మహర్షిసఙ్ఘమహితాం   శ్రీన్యాసవిద్యామిమామ్  ।
లోకానుగ్రహకారణేన  జగతి ప్రఖ్యాపయన్  మాదృశాం

మన్దానాం  విధునోషి సంశయమహో కిం బ్రూమహే  త్వాం విభో ॥ ౩౪॥
శ్రీమన్  వీరరఘూద్వహ శ్రుతిశిరఃసిద్ధాన్త    నిర్ధారితం

న్యాసం త్వం ప్రకటీకరోషి  న యది ప్రాయేణ  నో సేత్స్యతి ।
జన్తుర్దన్తురధీః  సమన్తురిహ సఙ్గన్తుం  త్వదీయం పదం

నో శక్నోతి చతుర్ముఖప్రభృతయో  నాలం హి తత్ ప్రార్థయే   ॥ ౩౫॥
శ్రీమన్  కిఙ్గృహరత్నదీప  భవతా ప్రఖ్యాపితా  ధీమతా

శఙ్కాకూటమసౌ ధునాతి హి ఫలే శ్రీన్యాసవిద్యా  నృణామ్ ।
నో చేద్ధైతుకదుర్వచః  శతమహాకాన్తారతాన్తాత్మనాం

విస్రమ్భో  న హి బోభవీతి భగవన్ తస్మాన్నమస్యామ్యహమ్ ॥ ౩౬॥
భక్తిర్ముక్తికరీ  విరక్తిజననీ  సంసారకుక్షిమ్భరీ

త్రవ్యన్తైః   ప్రథితా  ప్రపత్తిరపి  సా సంసిద్ధిసమ్పాదినీ  ।
స్వాతన్త్ర్యేణ  న ముక్తిహేతురఖిలైః  శాస్త్రైర్నిషేధాదితి

ప్రాప్తే   కోసలరాజ కః ప్రతివదేత్  త్వత్తః సమర్థః  పరః ॥ ౩౭॥
శఙ్కపఙ్కిలమావిరఞ్చమఖిలం తాపత్రయోత్క్రీడితం

భ్రాన్తం   హన్త జగత్ కథం తరతి తం సంసారపాథోనిధిమ్ ।
ధీర శ్రీరఘుపుఙ్గవ   ప్రణతసంరక్షైకదీక్షోఽవనౌ

నో జాయేత భవాన్ యది ధ్రువమహో  ముక్తేశ్చ ముక్తిర్భవేత్ ॥ ౩౮॥
భక్తిః ప్రపత్తిరితి   ముక్తిపథస్య హేతూ

ద్వావామనన్తి రఘుపుఙ్గవ  సాధు సన్తః ।
ఆద్యా పరాశరముఖాధికృతిః పరా తు

మాదృగ్జనాధికృతిరిత్యపి  సఙ్గిరన్తే   ॥ ౩౯॥
కాలే కలౌ కలుషధీః కలితాపరాధః

కామార్దితో  నరపశుః కథముత్సహేత ।
భక్తిం మహర్షిమహితాం  భగవంస్త్వదఙ్ఘ్రి -
పఙ్కేరుహద్వయభరన్యసనం వినాహో ॥ ౪౦॥

అత్యల్పబుద్ధిరమితోత్కటదుఃఖమగ్నః
స్వల్పాయురల్పశకునశ్చలచిత్తవృత్తిః  ।

త్వత్సన్నిధౌ రఘుపతే శరణోక్తిమాత్ర
ముక్త్వా కథం తరతి సంసృతివారిరాశిమ్ ॥ ౪౧॥

భక్తిః ప్రపత్తిరపి   సఞ్జనయేద్  విముక్తిం
స్వస్వాధికారమనురుధ్య కృతా యది స్యాత్ ।

స్నానం హి సప్తవిధమప్యధికారక్లృప్త్యా
సూతే ఫలం రఘుధురీణ సమం జనానామ్ ॥ ౪౨॥

గౌణేఽప్యవాన్తరభిదా ప్రతిపాదితా  శ్రీ -
రక్షాదిషు శ్రుతికిరీటగురూత్తమేన  ।

ఆతో రఘూద్వహ యథాధికృతి ప్రసూతే
గౌణో విధిః ఫలమితి ప్రవదన్తి  సన్తః  ॥ ౪౩॥

భక్తిః ప్రపత్తిరథవా   భగవంస్త్వదుక్తి-
స్తన్నిష్ఠసంశ్రయ   ఇతీహ వికల్ప్యమానమ్ ।

ఇత్యేవమాహ నిగమాన్తగురుః కిమత్ర
వక్తవ్యమస్తి  రఘుపుఙ్గవ  మాదృశానామ్ ॥ ౪౪॥

శరణమితి వదన్తో నాథ భట్టారకాద్యా -
స్తవ చరణసరోజాభ్యన్తికే సత్త్వనిష్ఠాః  ।

పరిమితధిషణానాం మాదృశానాం జనానాం
విదధతి ధియమర్థ్యాం  ముక్తినిష్ఠనురక్తామ్  ॥ ౪౫॥

శరణవరణవిద్యాఙ్గోపసంహారశక్తి -
స్తదుపకరణభూతం త్వద్గుణామ్రేడనం   చ ।

రఘువర రసికానాం సూక్ష్మబుద్ధ్యాన్వితానాం
ప్రభవతి  మితధీః స్యాత్ కిం స్వనిష్ఠాధికారీ  ॥ ౪౬॥

ద్వయవచనముదారం ముక్తిఘణ్టాపథస్య
ప్రఘటకమితి  బుద్ధిం  ప్రాప్య  పూర్వేభ్య ఏషః ।

అనువచనపటుస్తాముక్తినిష్ఠాం  గరిష్ఠా -

మభిమృశతి న చాన్యోఽకల్ప్యవాక్ కోసలేన్ద్ర  ॥ ౪౭॥
రఘువర బధిరాదిర్మూకభావం గతో వా

పరిమృశతి విముక్త్యై  జన్తురాచార్యనిష్ఠామ్  ।
అధికృతినియతైషాప్యుక్తిరాచార్యనిష్ఠా

జనయతి ఫలమద్ధా తుల్యమేవ ప్రజానామ్  ॥ ౪౮॥
న చ జనయితుమీష్టే వైపరీత్యేన  క్లృప్తా

కలుషమతిభిరేషా హ్యక్తినిష్ఠార్యనిష్ఠా  ।
ఫలమితి నిగమాన్తాచార్యవర్యైరభాణి

ధ్రువమిహ  రఘువర్య క్వాస్తి శఙ్కావకాశః ॥ ౪౯॥
తవ చరణసరోజాభ్యన్తికే కోసలేన్దో

శరణమితి వదన్తస్తావదున్మీలయన్తి ।
నిరవధికరుణాబ్ధిం  నిస్తులానన్దకన్దం 

శ్రయతి  యది ముకున్దం  త్వాం ఫలం కిం న విన్దేత్  ॥ ౫౦॥
నిగమమకుటవిద్యాదేశికేన్ద్రేణ  సమ్యక్

6 sanskritdocuments.org



వీరరాఘవస్తోత్రమ్

ప్రకటితమిదమద్ధా  సంశయే నాస్తికానామ్ ।
కుకథక కుహనోక్త్యా మోహితానాం జనానాం

భవతి రఘుకులేన్దో భేషజం త్వచ్చరిత్రమ్  ॥ ౫౧॥
మన్యే వీరరఘూద్వహావతరణం భావత్కముర్వ్యాం నృణాం

సంసారామ్బుధిమగ్నమానసజుషాం దుర్వాదతాన్తాత్మనామ్ ।
ముక్త్యర్థం  శరణాగతిం ఘటయితు కేచిత్ సమాచక్షతే

పఙ్క్తిగ్రీవముఖప్రభఞ్జనకృతే     యుక్తం న మన్యే హి తత్ ॥ ౫౨॥
మాయామోహితబుద్ధయో  విధిశివేన్ద్రాద్యాః  స్వయం దేవతా

దాతుం న ప్రభవన్తి  ముక్తిమనఘాం దీనాః కిమన్యే పునః ।
త్వత్పాదామ్బుజ చఞ్చరీకచరితాస్త్వన్నామపాఠోద్యతాః

శ్రీమద్వీరరఘూద్వహ  ప్రజనయన్త్యద్ధా  విముక్తిం నృణామ్ ॥ ౫౩॥
ద్వైతం  కేచిదుదీరయన్తి హి విశిష్టాద్వైతమాహుః   పరే

శుద్ధాద్వైతముదాహరన్తి   కతిచిత్ తత్త్వం తతో దుర్గ్రహమ్  ।
వీక్షారణ్యపతే కృతేఽఖిలపతే న్యాసే తవాఙ్ఘ్ర్యమ్బుజే

తత్త్వార్థః  సుగమః ప్రణశ్యతి  నృణామన్తర్దురన్తం   తమః ॥ ౫౪॥
జ్ఞాజ్ఞావిత్యసకౌ   శ్రుతిర్విజయతే  జీవేశయోర్భేదికా

సర్వం ఖల్విదమిత్యపి శ్రుతిరసౌ  జాగర్త్యభేదగ్రహే  ।
శ్రీమత్కిం  గృహనాథ నిస్తులమితి శ్రీలక్ష్మణార్యో  ముని-
స్త్వన్న్యస్తాత్మభరో విరోధమనయోర్ధూత్వా  బభాషేఽద్భుతమ్ ॥ ౫౫॥

మాయాకల్పితమేవ హన్త జగదిత్యాహుః పరే తద్ వయం
నోయుక్తం కిల మన్మహే రఘుపతే త్వచ్ఛేషభావోజ్జ్వలాః  ।

శేషిత్వం తవ శేషవస్తువిరహే దుఃసాధమాపద్యతే
శేషపహ్నవకారిణాం కిము భవేచ్ఛేషప్రసిద్ధిః   క్వచిత్ ॥ ౫౬॥

త్వద్దాస్యం  నిరుపాధికం భువి నృణాం బ్రహ్మాదిభిః  ప్రార్థితం 
ముక్తైశ్వర్యనిశావసానసమయాసక్తిం  విధత్తేఽఞ్జసా  ।

మిథ్యావాదిమతే విముక్తిరసకౌ భూయాత్ తపస్విన్యహో
శేషాఖ్యాం ఫణిపుఙ్గవో  న సహతే బిభ్రన్మృషాకల్పనామ్  ॥ ౫౭॥

శ్రీమన్  వణ్శఠవైరిసంయమిధరాధౌరేయముఖ్యైర్యతి  -
క్షోణీశైరనఘైః   సమర్చితపదామ్భోజో భృశం రాజసి ।

వీక్షారణ్యపదే హరే నరహరేరాస్థానలక్ష్మీం  స్థిరాం
పుష్ణాసి  ప్రణమద్భయప్రశమనప్రాగల్భ్యవిభ్రాజితః     ॥ ౫౮॥

సంసారసాగరసమజ్జనమానసోఽహం
సన్తారితః కరుణయా కథమప్యరీశ ।

సంయోజితోఽస్మి రఘుపుఙ్గవ  యోగిముఖ్యే-
ష్వాహోబిలేషు నిగమాన్తనిరూఢధీషు ॥ ౫౯॥

వయం సమకరిష్మహి స్ఫుటతరం రఘుక్ష్మాపతే
కరిక్షితిపతిస్తవే నియతదేవసమ్ప్రీణనమ్ ।

త్రయీశిఖరదేశికప్రభృతిభిర్వినిర్ధారితం  
తదేతదితి హైతుకప్రశిథిలప్రలాపో    వృథా ॥౬౦॥

శ్రీమన్  హృత్తాపనాశిన్యభిధకమలినీనీరకల్లోలమాలా -

లోలత్పాథోజజాలప్రసృతమధుఝరీశీకరామోదయుక్తే  ।
రోధస్యాజీవ్యసి త్వం ప్రదిశసి  సకలం వాఞ్ఛితం కిఙ్గృహేశ

త్వత్తోఽప్యేషాబ్జినీ  సన్దిశతి  కిల ఫలానీప్సితాన్యఞ్జసాహో  ॥౬౧॥
మూకో జల్పాకతి త్వచ్చరణనలినసంసేవనాత్ కోసలేన్దో
కాణోఽప్యక్ష్ణాభిపశ్యత్యఖిలమపి  జగత్యఞ్జ ....॥౬౨॥
End portion missing in the manuscript. Need to find other source.

ఇతి వీరరాఘవవేదాన్తదేశికకృతం వీరరాఘవస్తోత్రం  సమ్పూర్ణమ్  ।
స్తోత్రసముచ్చయః  ౨ (౭౫)
The Viraraghavastotra (75) on the

God at Tiruvallur (Viksharanya) by

Viraraghavavcdantadesika, twentyseventh pontiff

of Ahobila Matha, discusses incidentally certain

tenets of Srivaisnavism (like nyasavidya,

prapatti; vv. 35 ff.) and refers to the

works of Ramanuja (v. 55). He also refers

(v. 60) to another Stoira by him, namely the

Hastigirishastava (80) on God Varadaraja at

Kanchipuram. He pays homage, in the opening

verse of the latter stotra, to Srinivasayogin

వీరరాఘవస్తోత్రమ్

and Ranganathayati. References to the Sribhashya

(vv. 16, 23, 43 etc.), the commentaries thereon

by Sudarsanasuri (v. 18) and Vedantadcsika

( Tailvatika , vv. 24, 44) and also to the

Sachcharitraraksha (v. 19) are found in this

Stotra. Allusions to several conclusions and

discussions in the above works may be found in

both the stotra-s.

